
1- Entzun aurretik 

1.2 Zer dio motoak gidariaz?  

Motoa izango dute hizpide Irrati­nobelako saioko bi lagunek oraingoan. Hemen dituzu bi irudi 
klasiko… Zer dio moto bakoitzak gidariari buruz? Prestatu bakoitzaren profila ikasgelako mintza­saioan 
partekatzeko. 

   

Adb. : Pertsona zoriontsua ematen du. Nik 
esango nuke abiadura... 
 

 
 

 
 

 
 
 

Adb. : Arazoak gustuko dituen pertsona dirudi…  
  
 

 
 

 
 

 
 

1.2 Bi gertaera. 
Elkarrizketan motoaren gaiari lotutako bi gertaerari buruz hitz egingo dute. Zein iruditzen 

zaizu izango dela erantzuna? Komentatu zure ikaskidearekin eta entzun elkarrizketa egiaztatzeko. 
 

Jon gaztetan bizi zen auzora iristen ziren 
“pijoen” motoei zer egiten zieten? 

Elkarrekin eduki zuten moto­ istripuaz 
geroztik, zein harreman izan dute motoekin? 

 Balaztak mozten zizkieten 

 Gurpilak zulatzen zizkieten 

 Zakur­kakaz zikintzen zieten heldulekua 

 Lapurtu eta errekara botatzen zituzten 
 

 Joneri Scooter bat oparitu zioten eta oso 
gustura erabiltzen du hirian 

 Jon  Filipinetara joan zen, eta han ere, 
motoan ibiltzen zen 

 Jone oso motozalea zenez, segituan hasi zen 
motoa gidatzen 

 Jon moto berria erostekotan egon da 
askotan, baina ez da sekula ausartu 

2- Entzun bitartean 
 
2.1 Jon motozalea 

Gaztetan izan zituen​ ​motoak aitzakia hartuta,​ ​garai bateko Jonen berri izan dugu 
audio­pasartean.  Baieztapen hauek moto horiei buruzkoak dira. Aukeratu zeini dagokion bakoitza eta 
ondoren, alderatu egindakoa zure ikaskidearekin.  

Vespa  Mobylette   

    Bere lehenengo motoa izan zen, gaztetxoa zela erositakoa eta erraz trukatu 
zitekeena.  

    Bere itxura aldatzearekin batera motoa ere aldatu zuen. Makarra izatetik, 
ilea moztu eta txukun ibiltzera igaro zen. 

    Gustukoa zuen moto hari herriaren motoa deitzen zioten eta bera oso lotuta 
zegoen herriko giroari, auzoari... 

    Garai hartan oso garrantzitsua zen nesken arreta bereganatzea horregatik 
erosi zuen modelo haren bigarren eskuko bat  

    Hamasei urteko gaztetxoa zenean  makarra samarra zen. Itxura hari 
egokituta  itxuraldatu zuen motoa ere:  tubarroa jarri eta eserlekua zuriz 
tapizatu zion 

    Moto hura edukita, neska segurua zela frogatu zuen Jonerekin ligatu 
zuenean. 

    Joneri asko gustatzen zitzaion moto hura. 

2.2 Moto-estiloak 

Joni eta Joneri ez zaizkie estilo bereko motoak gustatzen. Nolakoa erosiko luke gaur egun 
bakoitzak? 

JONE  JON 

  ​Eta zuk zein motatakoa aukeratuko zenuke? Zergatik? Komentatu ikaskidearekin berak zein 
aukeratuko lukeen.   

Adibideak​:  
­ Niri abiadura handia harrapatzen duten motoak gustatzen zaizkit. Bidaiatzea oso gustuko dudanez,  era 

berean, eserleku erosoa eta gidatzeko erraza izan beharko luke... 
­ Mendian ibiltzeko motoa aukeratuko nuke nik. Motoarekin lokatzetan ibili ahal izatea izugarri gustatzen 

zait...  
­ Nik nahiago ditut hirian alde batetik bestera mugitzeko aukera ematen dutenak, arinak eta abiadura 

gutxikoak… 
­ Niri ez zaizkik motoak gustatzen, nahiago dut bizikletaz ibili eta ahal dudan bakoitzean garraio publikoa 

erabili... 

 ​3. ENTZUN ONDOREN 
3.1 Ibilgailuak eta pertsonak 

Partekatu ikaskidearekin    ariketako pertsonen deskribapenak. Zein alderdi errepikatu 
dituzue biok? Zein izan dira desberdinak? 

 
Eta gaur egun, esan al daiteke pertsona­izaera bakoitzari moto­estilo jakin bat egokitu dakiokeela? 
Talde txikitan  irudiak aztertu eta iritzia eman:  

­ Nolako bizimodua imajinatzen duzu daukatela gidariek? ikaslea, exekutiboa... 
­ Zeri ematen diote garrantzia? itxurari, kalitateari... 
­ Zer bilatzen dute? funtzionaltasuna, emozioa… 
­ Bestelako ibilgailurik (autoa edo bizikleta) aukeratu beharko balute, nolakoa izango litzateke? 

